Хүн амын цагийн танилцуулга

Дэлхий хэмжээнд 1990-ээд оны дунд үеэс Хүн амын өсөлтийн байдлыг бодитой тооцоолон мэдээлдэг болох шаардлага бий болжээ гэдгийг эрдэмтэн судлаачид хүчтэй дэвшүүлэн тавьж эхэлсэн байдаг. Энэ чиглэлд технологийн дэвшлийг хэрхэн яаж ашиглах вэ? гэдэг талаар янз бүрийн чиглэлээр эрэл хайгуул хийж эхэлсэн түүхтэй. 
АНУ-ын тооллогын товчооны тооцоолох төв нь 2000 онд хүн амын цагийг электрон хэлбэрээр анх боловсруулж, Дэлхийн хүн ам, АНУ-ын хүн амын өсөлтийг зэрэгцүүлэн харуулах хүн амын цагийг бүтээж ВЕБ хуудаст байрлуулдаг болжээ. 
“Хүн амын цаг” гэдэг бол тухайн тодорхой агшинд Дэлхийн болон тухайн улс орны хүн ам хир зэрэг хурдтай өсөж байгааг тооцоолж харуулах зорилготойгоор зохион бүтээгдсэн комьпютерийн програм хангамж юм.  Үүнийг улс орны эдийн засаг, нийгмийн хөгжлийн бодлого тодорхойлох, хэрэгжилтийг зохион байгуулахад ашигладаг байх ёстой юм. 
Эдүүгээ АНУ, Австрали, Шинэ Зеланд, Канад, Недарланд, Финланд,  Норвеги зэрэг өндөр хөгжилтэй орнуудаас гадна БНХАУ, Энэтхэг, Словени зэрэг хөгжиж буй орнууд хийгээд дэлхийн олон улс орнууд “Хүн амын цаг”-ийг боловсруулж ВЕБ сайт болон электрон самбар дээр байрлуулдаг байна.
Монгол улсын хүн амын өсөлтийг  2007 оны жилийн эцсээс 2010 оны 7-р  сарын 1 хүртэлх хугацаанд байгаа суурин хүн амын тоо, төрөлт, нас баралтын тоог суурь мэдээлэл болгон авч уг тоон мэдээлэл дээрээ үндэслэж  энэхүү Хүн амын цагийн суурь тооцооллыг хийсэн болно.  
Хүн амын цаг ажлуулдаг болсноор 7 минут 54 секунт тутамд нэг хүүхэд төрж,  31 минут 6 секунт тутамд нэг хүн нас барж, эцсийн дүндээ манай улсын хүн ам 10 минут 30 секунт тутамд нэг хүнээр нэмэгдэж байгааг бүх түвшинд мэддэг болж бодлого шийдвэрээ уялдуулдаг байх боломж бүрдэнэ. 
Монгол улсын хүн амын өсөлтийг харуулах хүн амын цагийн тооцооллыг  жил бүрийн нэг, долоодугаар сард өмнөх жилийн хүн амын жинхэнэ гүйцэтгэлийн тоо мэдээлэлд суурилж, байнга шинэчлэж байх юм.

